
«ингушский язык»

для обучающихся 1 – 4 классов

                                                          

Д1акхетора каьхат.

       Программа оттаяьй ФГОСа  компоненташца ювзаяь, г1алг1ай мотт хьехара Г1алг1ай республика
дешара министерство хетаяьча хьокхама программага хьежжа 1 класса г1алг1ай мотт хьехара долча 
дешара книжках. Книжка чулоацам оттабаьраш: К.А.Гагиев, Н.Д.Котиева,Оздоев, А.О. Мальсагов..

      Юхььанцарча классашка дешара урокаш хьехаш болча хьехархошта хьалхашка доккхий а 
бехктохкаме а декхаращ латт: дешархой шаьра, нийса, кхетадеш, къоастадеш деша 1омабар; дешара 
книжкаш т1арча произведеней чулоацам бовзийтар а цар керттера уйла йовзийтар а.

Эрсий йоазонхой произведенеш юкъеяхьара ма1ан да г1алг1аи эрсии литература в1аши  ювзаяра, 
метта к1оаргалонаш, хозал тахкар, шинна метта безам т1абахийтар, сага кхетаме мел лоарх1аме да 
цу литература чулоацамо хьехар берашта д1ахайтар.

Программа лерх1ам ба:

- дешархой 1омабе шаьра, кхетам болаш, оаз тоаеш тайп-тайпара тексташ еша;

-дешара безам т1абахийтар, ч1оаг1бар, книжка дезадалийтар, из харжа а шоаш  деша а хар;

-художественни х1ама довзара безам кхебар, произведенеш ешаш дешархоша шоашта хетар дувцар, 
хьагойтар, оазаца а дешашца а сурташ дехкар;

-доттаг1алах, дикалах, эзделах, бакъдарах кхетам шербар, г1алг1ай литература езаялийтар, цун 
чулоацамца дешархой дика оамалаш кхеяр.

Дешара ларда сурт-сибат.

- Ладувг1а хар, шийга дувцар нийса кхетадар, хаттарашта жоп дала хар, текста чулоацам арг1-
арг1аг1а хургболаш д1анийсбе хар.

- Сабаре, дешдоакъошца дешарца шаьра,  кхетаме дешара д1ат1авалар, нийса, б1арчча дешашца, 
ч1оаг1а деша хар. Т1ехь-т1ехьаг1а сихлуш деша хар.

Литература хара пропедевтика.

-Тайп-тайпара уйлаш йола предложенеш текст йоацалга а, текст сенах оал а хар. Текста чулоацам а 
кертера уйла а дешархочоа шийна хьаала хар.

- Текста чулоацам хьабувцар, дешалехьа сюжета чу хетаргахьа дувцаргдар е хургдар хьаала хар.

-Дешархошта хьехархочун новкъосталца ха  деза текста юкъера синонимаш, антонимаш, эпитеташ 
хьалеха.

Байта а проза а чулоацам в1аши биста, тайп-тайпара жанраш йовза.

Дешархой кхоллама болх.

-Йовхьамех дешар, хьхьокхар, багах а дешашца а сурт дилар, тоае езача текстаца тайп-тайпара болх 
бе хар, шера ханашка хьежжа, 1алама хьал довзаш хила.

                                                     1класса дешархочун ховш хила дезачун ларда эшамаш.



Дешар.

Уйла т1айохийташ, нийса, б1арчча дешашца дешара т1авалар. 1 ахшера ч1оаг1ача оазаца ца йовза 
текст ешаш 40-50 дош а кхы а дукхаг1а а деша.

2 ахшера дешар кхетадеш, нийса, оаз а тоаеш, б1арчча дешашца, эша сихал а ч1оаг1ал а йолаш ца 
йовза текст ешар 55-60 дош, кхы а дукхаг1а дешар.


		2023-11-13T09:34:45+0300
	Кузьгова Хяди Хизировна




